
ᓄᓇᕗᑦ ᑐᙵᕕᒃᑯᑦ ᑎᒥᖓ. 
 

ᓄᓇᕗᒻᒥ ᐃᓄᐃᑦ ᓯᓚᑦᑐᓴᕐᕕᓐᓄᑦ ᐃᓕᓐᓂᐊᕆᐊᖅᑐᓄᑦ ᐱᓕᕆᐊᔅᓴᖅ ᐊᑐᐊᒐᖓ 

NUNAVUT INUIT POST-SECONDARY EDUCATION PROGRAM POLICY 

 

ᐊᖏᖅᑕᐅᔪᖅ ᑲᑎᒪᔨᓄᑦ ᒫᑦᓯ 21, 2024 

1 ᐊᑐᐊᒐᐅᑉ ᑎᑎᕋᖅᓯᒪᓂᖓ  
ᓄᓇᕗᑦ ᑐᙵᕕᒃᑯᑦ ᑎᒥᖓ. (NTI) ᐊᑎᓕᐅᖅᑎᐅᔪᑦ ᑖᔅᓱᒥᖓ 10-ᐊᕐᕌᒍᑦ ᐊᖏᖃᑎᒌᒍᑎ ᑖᒃᑯᑎᒎᓇ 

ᓄᓇᖃᖅᑳᖅᓯᒪᔪᓂᑦ ᐱᔨᑦᑎᕋᖅᑎᒃᑯᑦ ᑲᓇᑕᒥ (ISC) ᑲᒪᔨᐅᓪᓗᑎᑦ ᐊᒻᒪ ᐃᑲᔪᕐᓗᑎᑦ ᐃᓄᐃᑦ ᓯᓚᑦᑐᓴᕐᕕᓐᓄᑦ 

ᐃᓕᓐᓂᐊᕆᐊᖅᑐᓄᑦ ᐱᓕᕆᐊᔅᓴᒥ (IPSEP). ᓄᓇᕗᒻᒥ, ᐃᓄᐃᑦ ᐊᑎᖃᖃᑕᐅᔪᑦ ᓄᓇᕗᑦ ᐊᖏᕈᑎᖓᓂᑦ (ᓄᓇᕗᒻᒥ 

ᐃᓄᐃᑦ). ᓄᓇᕗᒻᒥ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ (KitIA), ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ (KivIA), 

ᐊᒻᒪᓗ ᑲᑭᕙᒃ ᑲᑐᔾᔨᖃᑎᒌᖏᑦ (Kakivak) (ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᑦ ᑭᒡᒐᖅᑐᐃᓗᑎᑦ (QIA), 

ᓄᓇᕗᑦ ᑐᙵᕕᒃᑯᑦ ᑎᒥᖓᓂᓪᓗ, ᑖᒃᑯᐊ ᓄᓇᕗᒻᒥ ᐃᓄᐃᑦ ᓯᓚᑦᑐᓴᕐᕕᓐᓄᑦ ᐃᓕᓐᓂᐊᕆᐊᖅᑐᓄᑦ ᐱᓕᕆᐊᓴᕐᒥᑦ 

ᑲᑎᒪᔨᕋᓚᖑᑲᐃᓐᓇᕐᓂᐊᖅᑐᑦ ᐅᖃᐅᔾᔨᒋᐊᖅᑎᐅᓗᑎᑦ, ᑐᑭᓯᐅᒪᑎᑦᑎᔨᐅᓗᑎᑦ, ᐊᒻᒪᓗ ᐱᓕᕆᐊᔅᓴᓕᕆᔨᐅᓗᑎᑦ.  

ᐊᑖᓂ ᐃᓄᐃᑦ ᓯᓚᑦᑐᓴᕐᕕᓐᓄᑦ ᐃᓕᓐᓂᐊᕆᐊᖅᑐᓄᑦ ᐱᓕᕆᐊᔅᓴᒥ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ, 

ᑭᕙᓪᓕᐊᕐᒥᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ, ᑲᑭᕙᒃ ᑲᑐᔾᔨᖃᑎᒌᖏᑦ, ᓄᓇᕗᑦ ᑐᙵᕕᒃᑯᑦ ᑎᒥᖓᓐᓂ ᑭᒡᒐᖅᑐᐃᓗᑎᑦ, 

ᑮᓇᐅᔭᖅᑖᕈᓯᐊᔅᓴᖃᑎᑦᑎᔨᐅᔪᑦ ᓄᓇᕗᒻᒥ ᐃᓄᖏᓐᓄᑦ ᐱᔭᐅᔪᓐᓇᖅᑐᑦ ᑲᓇᓕᒫᒥᑦ ᑕᒪᒃᑯᓂᖓ ᐊᕝᕕᐊᕈᑕᐅᕙᑦᑐᓂᑦ 

ᓯᓚᑦᑐᓴᕐᕕᓐᓄᑦ ᐃᓕᓐᓂᐊᕐᓂᕐᒥᑦ (PSE). ᑖᒃᑯᐊ ᐱᔨᑦᑎᕋᖅᑎᐅᓂᖅᑐᑦ ᑐᕌᖅᑕᐅᓪᓗᐊᑕᕐᓗᑎᑦ ᐃᓄᓐᓄᑦ 

ᓯᓚᑦᑐᓴᕐᕕᓐᓄᑦ ᐃᓕᓐᓂᐊᕐᓂᕐᒥᑦ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ, ᑭᕙᓪᓕᐊᕐᒥᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ 

ᐊᒻᒪᓗ ᑲᑭᕙᒃ ᑲᑐᔾᔨᖃᑎᒌᖏᑦ ᑕᕝᕙ ᑕᐃᔭᐅᕗᑦ ᐊᕕᑦᑐᖅᓯᒪᔪᓂᑦ ᐱᓕᕆᐊᔅᓴᓕᕆᔩᑦ (RDAs) . 

ᑖᒃᑯᐊ ᐃᓄᐃᑦ ᓯᓚᑦᑐᓴᕐᕕᓐᓄᑦ ᐃᓕᓐᓂᐊᕆᐊᖅᑐᓄᑦ ᐱᓕᕆᐊᔅᓴᒥ ᐱᒋᐊᖅᑕᐅᔪᖅ ᐊᖏᓂᖅᓴᒥᑦ ᐃᓚᒋᔭᐅᔪᖅ 

ᑕᐅᑐᒐᕆᔭᐅᔪᒥᑦ ᐊᒥᓲᓂᖅᓴᐅᖁᓪᓗᖏᑦ ᐃᓄᐃᑦ ᓯᓚᑦᑐᓴᕐᕕᓐᓂᑦ ᐃᓕᓐᓂᐊᖅᑐᑦ ᐊᒥᓲᓂᑎᒋᓕᕈᓐᓇᖁᓪᓗᒋᑦ 

ᓄᓇᖃᖅᑳᖅᓯᒪᙱᑐᓂᑦ ᑲᓇᑕᒥ ᐃᓕᓐᓂᐊᖅᓯᒪᓂᓕᓐᓂᑦ. ᑖᓐᓇ ᖃᓄᖅᑑᕈᑎᓕᐊᖑᓯᒪᔪᖅ ᐃᑲᔪᖅᑐᐃᔪᖅ 

ᖃᓄᐃᓕᐅᕈᑕᐅᔪᓂᑦ ᐅᑯᓂᖓ ᐊᕕᑦᑐᖅᓯᒪᓂᓕᓐᓃᑦᑐᓂᑦ: 

• ᐃᓕᓐᓂᐊᖅᑎᓂᑦ ᑮᓇᐅᔭᖅᑎᒍᑦ ᐃᑲᔫᑎᑦ (ᐃᓕᓐᓂᐊᖅᑎ ᑐᕌᖓᑦᑕᐅᑎᒋᔪᑦ ᐃᑲᔫᑏᑦ), 

• ᐱᓕᕆᐊᔅᓴᑦ ᐊᒻᒪ ᐱᔨᑦᑎᕋᕈᑏᑦ (ᐃᓕᓐᓂᐊᖅᑎᒧᑦ ᑐᕌᖓᑦᑕᐅᑎᒋᑦᑐᑦ ᐃᑲᔫᑏᑦ), ᐊᒻᒪᓗ 

• ᓄᓇᓖᑦ ᐃᓚᓕᐅᔾᔭᐅᓗᑎᑦ. 

ᑖᒃᑯᐊ ᐊᕕᑦᑐᖅᓯᒪᓂᐅᔪᑦ ᐊᑖᓃᑦᑐᑦ ᓇᓗᓇᐃᖅᓯᒋᐊᖅᓯᒪᔪᑦ ᐃᓗᓕᖏᓐᓂᑦ ᑖᔅᓱᒪ ᐃᓄᐃᑦ ᓯᓚᑦᑐᓴᕐᕕᓐᓄᑦ 

ᐃᓕᓐᓂᐊᕆᐊᖅᑐᓄᑦ ᐱᓕᕆᐊᔅᓴᒥ  ᐊᒻᒪᓗ ᖃᓄᖅ ᐊᑐᓕᖅᑎᑕᐅᔭᕆᐊᖃᕐᒪᖔᖅ, ᐊᓯᐊᒎᖓᔪᓂᑦ 

ᑲᒪᔪᓐᓇᑐᐃᓐᓇᕆᐊᓖᑦ ᐃᒻᒥᒃᑰᖅᑎᖓᓗᒋᑦ ᑲᑎᒪᒋᔭᐅᓂᖏᑦ  

ᑖᒃᑯᐊ ᐊᕕᑦᑐᖅᓯᒪᔪᓂᑦ ᐱᓕᕆᐊᔅᓴᓕᕆᔩᑦ ᐊᒻᒪᓗ ᓄᓇᕗᑦ ᑐᙵᕕᒃᑯᑦ ᑎᒥᖓ ᕿᒥᕐᕈᓂᖃᐃᓐᓇᖃᑦᑕᕐᓂᐊᖅᑐᑦ, 

ᐋᖅᑭᒋᐊᖅᓯᓗᑎᑦ ᐊᒻᒪᓗ ᓈᒻᒪᔅᓯᑎᒋᐊᖅᑎᑕᐅᓗᓂ ᐱᔭᕆᐊᖃᖅᐸᑦ ᑖᒃᑯᐊ ᓄᓇᕗᒻᒥᐅᑉ ᐃᓄᖏᑦ 

ᑮᓇᐅᔭᖅᑖᕈᓯᐊᕆᐊᖃᕐᓂᖏᑦ ᐱᔪᓐᓇᖅᑎᑕᐅᖁᓪᓗᒋᑦ.  

ᑖᒃᑯᐊ ᐊᕕᑦᑐᖅᓯᒪᔪᓂᑦ ᐱᓕᕆᐊᔅᓴᓕᕆᔩᑦ ᐊᒻᒪᓗ ᓄᓇᕗᑦ ᑐᙵᕕᒃᑯᑦ ᑎᒥᖓ ᓄᓇᖃᖅᑳᖅᓯᒪᔪᓂᑦ ᐱᔨᑦᑎᕋᖅᑎᒃᑯᓐᓂᑦ 

ᑲᓇᑕᒥ ᐃᓇᑦᑎᕗᑦ ᑮᓇᐅᔭᖃᖅᑎᑦᑎᖁᓪᓗᒋᑦ ᐃᓗᐃᑦᑐᒥᑦ ᑖᔅᓱᒥᖓ ᐃᓄᐃᑦ ᓯᓚᑦᑐᓴᕐᕕᓐᓄᑦ ᐃᓕᓐᓂᐊᕆᐊᖅᑐᓄᑦ 

ᐱᓕᕆᐊᔅᓴᒥ (ᐊᑐᐊᒐᕐᒥᑦ) ᐃᑲᔪᖅᓱᖅᑕᐅᑦᑎᐊᖁᓪᓗᒋᑦ ᐃᓄᐃᑦ ᐃᓕᓐᓂᐊᖅᑏᑦ ᐊᒻᒪᓗ ᑎᑭᐅᑎᔪᓐᓇᖁᓪᓗᒋᑦ 

ᐱᓇᓱᑦᑕᖏᓐᓂᑦ. ᐅᑭᐅᓄᑦ 2023-2024 ᐊᒻᒪᓗ 2024-2025 ᑮᓇᐅᔭᓕᕆᓐᓇᐅᑉ ᐊᕐᕌᒍᖏᓐᓂᑦ, ᐊᒥᒐᖅᓯᓂᖏᑦ 

ᑮᓇᐅᔭᓂᑦ ᑖᒃᑯᓇᒥᙵᑦ ᒪᑭᒋᐊᖅᑕ ᐃᓄᐃᑦ ᐃᓕᓴᒍᑎᒃᓴᖏᓐᓄᑦ ᑯᐊᐳᕇᓴᒃᑯᑦ ᐊᑐᐊᒐᖓᑎᒍᑦ ᐊᖏᔫᑎᓄᑦ 

ᐱᒋᐊᕈᑎᒋᓯᒪᔭᖏᑦ ᐃᑲᔪᖅᓱᐃᓂᕐᒥᑦ ᐃᓄᓂᑦ ᓯᓚᑦᑐᓴᕐᕕᒻᒥᑦ ᐃᓕᓐᓂᐊᖅᑎᓂᑦ, RST-BOD-24-01-09. 

2 ᐱᔾᔪᑎᖓ  
ᑖᔅᓱᒪ ᐊᑐᐊᒐᐅᑉ ᐱᔾᔪᑎᖓ ᐊᑐᐊᕋᔅᓴᖃᑦᑎᐊᖁᓪᓗᒋᑦ ᓴᓂᕐᕙᐃᓂᕐᒥᑦ ᐊᒻᒪᓗ ᑲᒪᒋᔭᐅᓂᖏᑦ ᑮᓇᐅᔭᖅᑖᕈᓯᐊᑦ 

ᑐᕌᖓᔪᑦ ᐊᒥᓲᓂᓴᐅᓕᖁᓪᓗᒋᑦ ᓯᓚᑦᑐᓴᕐᕕᓐᓂᑦ ᐃᓕᓐᓂᐊᖃᑦᑕᖅᑐᑦ ᓄᓇᕗᒻᒥ ᐃᓄᖏᓐᓂᑦ. 

3 ᐃᓗᓕᖓ 
ᑖᓐᓇ ᐊᑐᐊᒐᖅ ᑐᕌᖓᔪᖅ ᓄᓇᕗᑦ ᑐᙵᕕᒃᑯᑦ ᑎᒥᖓᓐᓄᑦ ᐊᒻᒪᓗ ᑕᒪᐃᓐᓄᑦ ᐊᕕᑦᑐᖅᓯᒪᔪᓂᑦ ᐱᓕᕆᐊᔅᓴᓕᕆᔨᓄᑦ 

ᐃᖅᑲᓇᐃᔭᖅᑎᓕᒫᖏᓐᓄᑦ, ᐊᒻᒪᓗ ᐱᓕᕆᐊᔅᓴᓂᑦᑎᑕᐅᓯᒪᔪᓄᑦ, ᐃᓚᐅᖃᑕᐅᔪᓂᑦ ᑖᔅᓱᒥᖓ ᐃᓄᐃᑦ ᓯᓚᑦᑐᓴᕐᕕᓐᓄᑦ 

ᐃᓕᓐᓂᐊᕆᐊᖅᑐᓄᑦ ᐱᓕᕆᐊᔅᓴᒥ ᑲᔪᓯᑎᑦᑎᓂᕐᒥᑦ.  

4 ᑐᙵᕕᖏᑦ  
ᐊᑐᓕᖅᑎᑕᐅᓂᖓ ᐊᑐᐊᒐᐅᑉ, ᓄᓇᕗᑦ ᑐᙵᕕᒃᑯᑦ ᑎᒥᖓ ᑖᒃᑯᐊᓗ ᐊᕕᑦᑐᖅᓯᒪᔪᓂᑦ ᐱᓕᕆᐊᔅᓴᓕᕆᔩᑦ ᐅᑯᓄᖓ 

ᑐᑭᒧᐊᑦᑎᑕᐅᓂᐊᖅᑐᑦ: 

a) ᐃᓄᐃᑦ ᓯᓚᑦᑐᓴᕐᕕᓐᓄᑦ ᐃᓕᓐᓂᐊᕆᐊᖅᑐᓄᑦ ᐱᓕᕆᐊᔅᓴᒥ ᑮᓇᐅᔭᖁᑎᖏᑦ ᐊᑐᖅᑕᐅᓂᐊᖅᑐᑦ 

ᐃᓕᓐᓂᐊᕈᑎᓄᑦ, ᐱᓕᕆᐊᔅᓴᓄᑦ, ᐊᒻᒪᓗ ᐱᒋᐊᕈᑕᐅᓯᒪᔪᑦ ᐃᑲᔪᖅᑐᐃᔪᑦ, ᐱᕚᓪᓕᑎᑦᑎᓂᕐᒥᑦ, ᐅᕝᕙᓘᓐᓃᑦ 

ᓄᓇᕗᒻᒥ ᐃᓄᖏᓐᓂᑦ ᑲᔪᖏᖅᓴᐃᔪᓂᑦ ᐱᓇᓱᐊᖁᓪᓗᒋᑦ ᓯᓇᑦᑐᓴᕐᕕᓐᓂ ᐃᓕᓐᓂᐊᕐᓂᕐᒥᑦ, ᒪᓕᓪᓗᒋᑦ ᑖᔅᓱᒪ 

ᐱᓕᕆᐊᔅᓴᐅᑉ ᑐᑭᑖᕈᑕᐅᓯᒪᔪᑦ ᒪᓕᒋᐊᓖᓪᓗ ᓴᖅᑭᑕᐅᓯᒪᔪᑦ ᓄᓇᖃᖅᑳᖅᓯᒪᔪᓂᑦ ᐱᔨᑦᑎᕋᖅᑎᒃᑯᑦ ᑲᓇᑕᒥ,  

b) ᐃᓱᒪᓕᕐᓃᑦ ᐱᓕᕆᐊᖑᓂᖏᑦ ᐃᓂᓪᓚᖅᑎᑕᐅᓯᒪᓂᐊᖅᑐᑦ ᐊᑐᐊᒐᖅᑎᒍᑦ ᐱᓕᕆᔾᔪᓯᐅᔪᑎᒍᓪᓗ ᐊᑐᓂᒃ 

ᑖᒃᑯᓄᖓ ᐊᑐᖅᑕᐅᓂᐊᖅᑐᑦ ᐊᕕᑦᑐᖅᓯᒪᔪᓂᑦ ᐱᓕᕆᐊᔅᓴᓕᕆᔨᐅᔪᓄᑦ 

c) ᑮᓇᐅᔭᖅᑕᕈᓯᐊᔅᓴᖅᑕᖃᕐᓗᓂ ᓈᒻᒪᑦᑐᓂᑦ ᐃᑲᔪᖅᑐᐃᔾᔪᑎᓂᑦ ᓇᓪᓕᐊᓐᓄᑐᐃᓐᓇᖅ ᐃᓕᓐᓂᐊᕈᑎᔅᓴᓄᑦ, 

ᐱᓕᕆᐊᔅᓴᓄᑦ, ᐱᒋᐊᖅᑎᑦᑎᒍᑕᐅᓯᒪᔪᓂᑦ ᒪᓕᓪᓗᒍ ᑖᓐᓇ ᐊᑐᐊᒐᖅ, ᐊᒻᒪᓗ 

d) ᐃᓕᓐᓂᐊᕋᔅᓴᑦ, ᐱᓕᕆᐊᔅᓴᑦ, ᐅᕝᕙᓘᓐᓃᑦ ᐱᒋᐊᖅᑎᑕᐅᓯᒪᔪᑦ ᐃᑲᔪᖅᑐᖅᑕᐅᔪᑦ ᓄᓇᕗᑦ ᑐᙵᕕᒃᑯᑦ 

ᑎᒥᖓᓐᓄᑦ ᐊᒻᒪᓗ ᐊᕕᑦᑐᖅᓯᒪᔪᓂᑦ ᐱᓕᕆᐊᔅᓴᓕᕆᔨᓄᑦ ᑮᓇᐅᔭᖅᑖᕈᓯᐊᔅᓴᑦ ᓇᐅᑦᑎᖅᓱᖅᑕᐅᓂᐊᖅᑐᑦ 

ᐊᒻᒪᓗ ᖃᐅᔨᓴᖅᑕᐅᖃᑦᑕᕐᓗᑎᑦ ᖃᓄᐃᓕᖓᓂᖏᑦ ᐊᒻᒪᓗ ᐅᓂᒃᑳᓕᐅᖅᑕᐅᓗᑎᑦ ᑐᓂᔭᐅᓗᓂ 

ᐊᕕᑦᑐᖅᓯᒪᔪᓂᑦ ᐱᓕᕆᐊᔅᓴᓕᕆᔨᐅᔪᓄᑦ, ᓄᓇᕗᑦ ᑐᙵᕕᒃᑯᑦ ᑎᒥᖓᓐᓄᑦ, ᐊᒻᒪᓗ ᓄᓇᖃᖅᑳᖅᓯᒪᔪᓂᑦ 

ᐱᔨᑦᑎᕋᖅᑎᒃᑯᑦ ᑲᓇᑕᒥ. 



  
NUNAVUT IPSE PROGRAM POLICY – MARCH 21, 2024 3 

 

5 ᑐᑭᖏᑦ  
ALTS - ᐃᓐᓇᕐᓄᑦ ᐃᓕᓐᓂᐊᖅᑎᓄᑦ ᐊᒻᒪᓗ ᐱᓕᒻᒪᒃᓴᕐᓂᕐᒧᑦ ᐃᑲᔫᑏᑦ; ᑮᓇᐅᔭᖃᖅᑎᑕᐅᔪᑦ ᓄᓇᕗᑦ ᒐᕙᒪᒃᑯᖏᓐᓂᑦ 

ᐃᓕᓐᓂᐊᖅᑎᓄᑦ ᐱᓕᒻᒪᒃᓴᕐᓂᕐᒧᑦ ᐅᕝᕙᓘᓐᓃᑦ ᐃᓕᓐᓂᐊᕈᑎᖏᓐᓂᑦ ᐱᔭᕇᖅᓯᒪᖏᑕᖏᓐᓂᑦ ᐃᓕᓐᓂᐊᕐᓂᖅ, 

ᓄᓇᕗᒻᒥᐅᑕᐅᓗᑎᑦ.  

ᑲᑎᑎᑕᐅᓯᒪᓇᑎᒃ ᐊᐃᑉᐸᕇᑦ - ᐃᓄᒃ ᑖᓐᓇ ᐊᐃᑉᐸᕆᔭᐅᔪᖅ ᑲᑎᑎᑕᐅᓯᒪᙱᓪᓗᑎᑦ ᑭᓯᐊᓂ ᐊᐃᑉᐸᕇᑦᑑᒃ ᑕᖅᑭᓄᑦ 

12-ᓄᑦ ᑲᑎᒻᒪᐃᓐᓇᖅᓯᒪᓪᓗᑎᒃ ᓯᕗᓂᐊᒍᑦ ᐱᓕᕆᐊᖑᔪᖅ ᐱᒋᐊᕐᕕᖓᓂ ᑖᔅᓱᒪ ᐃᓄᐃᑦ ᓯᓚᑦᑐᓴᕐᕕᓐᓄᑦ 

ᐃᓕᓐᓂᐊᕆᐊᖅᑐᓄᑦ ᐱᓕᕆᐊᔅᓴᒥ. 

ᐸᐃᕆᔨᓄᑦ ᑮᓇᐅᔭᖅᑎᒍᑦ ᐃᑲᔫᑏᑦ - ᑮᓇᔭᐅᖃᖅᑎᑕᐅᓗᑎᑦ ᐸᐃᕆᔨᒋᔭᐅᔪᖅ ᐃᓕᓐᓂᐊᖅᑎᐅᑉ ᕿᑐᕐᖓᖏᑦ 

ᐃᓕᓐᓂᐊᖅᑎ ᐃᓕᓐᓂᐊᕐᓂᖃᖅᑎᓪᓗᒍ.  

ᐸᖅᑭᔭᖓ - ᓱᕈᓯᖅ, ᕿᑐᕐᖓᔅᓴᖓ, ᑎᒍᐊᖓ, ᐅᕝᕙᓘᓐᓃᑦ ᓄᑕᕋᖅ ᐱᓯᒪᔭᐅᔪᖅ ᐃᓕᓐᓂᐊᖅᑎᒧᑦ ᒪᓕᒐᖅᑎᒍᑦ 

ᐅᕝᕙᓘᓐᓃᑦ ᐸᖅᑭᑦᑎᔨᒋᑎᑕᐅᔪᖅ (ᒪᓕᒐᓕᕆᔨᒃᑯᓐᓂᑦ ᑎᑎᖅᑲᖁᑎ ᐊᑎᓕᖅᑕᐅᓯᒪᔪᖅ ᐊᖓᔪᖅᑳᕆᐅᔪᒧᑦ 

ᐱᑕᖃᕆᐊᓕᒃ) ᐅᑭᐅᓖᑦ 18 ᑐᖔᓂ, ᑮᓇᐅᔭᖅᑎᒍᑦ ᐱᔾᔪᔾᔨᔨᒋᔭᐅᔪᖅ ᐃᓕᓐᓂᐊᖅᑎ ᐃᓕᓐᓂᐊᕐᓇᐅᑉ ᐊᕐᕌᒍᖓ 

ᐱᒋᐊᖅᑎᓪᓗᖑ ᐃᑲᔫᓯᐊᖃᑦᑕᕐᓂᕆᔭᖓᑕ. ᐃᓄᓕᕆᔨᒃᑯᑎᒍᑦ ᑎᒍᐊᖏᑦ ᑮᓇᐅᔭᖅᑎᒍᑦ ᐱᔾᔪᔾᔨᔨᒋᔭᐅᓂᕋᖅᑕᐅᖏᑦᑐᖅ 

ᑕᕝᕙᓂ ᐊᑐᐊᒐᕐᒥᑦ. ᑖᓐᓇᑦᑕᐅᖅ ᐸᖅᑭᔭᖓ ᐅᑭᐅᖃᕈᓐᓇᕐᒥᔪᖅ 18-ᓂᑦ ᐃᓕᓐᓂᐊᖅᐸᑕ ᓯᓚᑦᑐᓴᕐᕕᒻᒥᑦ ᐅᕝᕙᓘᓐᓃᑦ 

ᑎᒥᒥᒍᑦ ᐱᒡᒐᕈᑎᖃᖅᐸᑕ (ᑎᑎᖅᑲᕐᒥᑦ ᑕᑯᑎᑦᑎᔪᓐᓇᕆᐊᓖᑦ ᓇᓗᓇᐃᖅᓯᓯᒪᔪᒥᑦ) . 

ᐊᔪᖅᑎᑕᐅᙱᑦᑐᖅ ᓯᓇᑦᑐᓴᕐᕕᒃ ᐃᓕᓐᓂᐊᕐᕕᒃ –ᐊᑐᙱᖔᕐᓗᒍ ᐱᖁᔭᒻ ᐊᒻᒪᓗ ᓄᓇᕗᒻᒥ ᐃᓕᓴᕆᔭᐅᓯᒪᔪᖅ 

ᑎᒥᐅᔪᖅ, ᐃᓕᓐᓂᐊᕐᕕᒃ ᐃᓕᓴᕆᔭᐅᓯᒪᔪᖅ ᖃᐅᔨᓴᖅᑎᐅᔪᓄᑦ ᐃᓕᓐᓂᐊᕈᑎᖏᑦ ᓈᒻᒪᑦᑎᐊᕋᓗᐊᕐᒪᖔᑕ ᓲᕐᓗ 

ᑲᑐᔾᔨᖃᑎᒌᑦ ᓯᓚᑦᑐᓴᕐᕕᔾᔪᐊᑦ ᐊᒻᒪᓗ ᓯᓇᑦᑐᓴᕐᕖᑦ ᑲᓇᑕᒥ ᐅᕝᕙᓘᓐᓃᑦ ᑲᑐᔾᔨᖃᑎᒌᑦ ᑲᓇᑕᒥ ᓄᓇᓕᓐᓂᑦ 

ᓯᓇᑦᑐᓴᕐᕕᖏᓐᓂᑦ . 

FANS - ᑮᓇᐅᔭᖅᑎᒍᑦ ᐃᑲᔫᑏᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ; ᑮᓇᐅᔭᖃᖅᑖᕈᓯᐊᑦ ᓄᓇᕗᑦ ᒐᕙᒪᒃᑯᓐᓂ 

ᐃᓕᓐᓂᐊᖅᑎᓄᑦ ᓯᓚᑦᑐᓴᕐᕕᓐᓂᑦ ᐃᓕᓐᓂᐊᖅᑐᓄᑦ ᓄᓇᕗᒻᒥᐅᓄᑦ. 

ᐃᓕᓐᓂᐊᖅᑎ ᐊᑕᖐᔪᖅ ᐃᓕᓐᓂᐊᒐᖏᓐᓂ –ᐃᓕᓐᓂᐊᖅᑎ ᓯᓚᑦᑐᓴᕐᕕᓐᓂᑦ ᐊᔪᖅᑎᑕᐅᖏᑦᑐᓂᑦ ᓯᓚᑦᑐᓴᕐᕕᒃ 

ᐃᓕᓐᓂᐊᕐᕕᒻᒥ, ᐃᓕᓐᓂᐊᕈᑎᖏᓐᓂᑦ ᑕᒪᐃᓐᓂᒃ ᐃᓕᓐᓂᐊᖅᑐᖅ ᓇᓗᓇᐃᖅᑕᐅᓯᒪᓂᖓ ᐃᓕᓐᓂᐊᕐᕕᒻᒥ ᒪᓕᓪᓗᒍ.  

ᐃᓕᓐᓂᐊᖅᑏᑦ ᐃᓕᓐᓂᐊᖅᑐᑦ ᐃᓱᒪᖅᓱᓇᕐᓂᖅᓴᒥᑦ ᐱᖃᑕᐅᙱᑦᑐᑦ ᓯᓚᑐᓴᕐᕕᒻᒥᑦ ᐃᓕᓐᓂᐊᕐᓂᕐᒥᑦ ᐅᕝᕙᓘᓐᓃᑦ 

ᑐᕌᖅᐸᓪᓕᐊᖏᑦᑐᑦ ᐃᓕᓐᓂᐊᕋᔅᓴᒧᑦ ᐊᒻᒪᓗ ᐊᑕᖐᔪᒥᑦ ᐃᓕᓐᓂᐊᖅᑎᐅᓗᑎᑦ ᑕᐃᔭᐅᙱᑦᑐᑦ ᑕᕝᕙᓂ ᐊᑐᐊᒐᕐᒥᑦ. 

ᐃᓄᐃᑦ ᓯᓚᑦᑐᓴᕐᕕᓐᓄᑦ ᐃᓕᓐᓂᐊᕆᐊᖅᑐᓄᑦ ᐱᓕᕆᐊᔅᓴᒥ  - ᐃᓄᐃᑦ ᓯᓚᑦᑐᓴᕐᕕᒻᒥᓐᓂ ᐃᓕᓐᓂᐊᕆᐊᖅᑐᓄᑦ 

ᐱᓕᕆᐊᔅᓴᕐᒥᑦ; ᑖᓐᓇ ᐊᑖᓃᑦᑐᖅ ᐃᓄᐃᑦ ᓯᓇᑦᑐᓴᕐᕕᒻᒥ ᐃᓕᓐᓂᐊᕐᓂᖅ ᖃᓄᖅᑑᑎᓕᐊᖑᓯᒪᔪᖅ ᑲᒪᒋᔭᐅᕗᖅ 

ᓄᓇᖃᖅᑳᖅᓯᒪᔪᓂᑦ ᐱᔨᑦᑎᕋᖅᑎᒃᑯᑦ ᑲᓇᑕᒥ ᐊᒻᒪᓗ ᐱᓕᕆᐊᖑᓪᓗᓂ ᓄᓇᕗᑦ ᑐᙵᕕᒃᑯᑦ ᑎᒥᖓᑕ ᐊᒻᒪᓗ 

ᐊᕕᑦᑐᖅᓯᒪᔪᓂᑦ ᐱᓕᕆᐊᔅᓴᓕᕆᔨᓄᑦ.  

ᓄᓇᖃᖅᑳᖅᓯᒪᔪᓂᑦ ᐱᔨᑦᑎᕋᖅᑎᒃᑯᑦ ᑲᓇᑕᒥ  - ᓄᓇᖃᖅᑳᖅᓯᒪᔪᓂᑦ ᐱᔨᑦᑎᕋᖅᑎᒃᑯᑦ ᑲᓇᑕᒥ ᐅᕝᕙᓘᓐᓃᑦ 

ᓇᓪᓕᐊᑐᐃᓐᓇᖅ ᐃᓇᖐᔪᖅ ᐱᓕᕆᕝᕕᐅᔪᖅ. 

ᕿᑭᖅᑕᓂ ᐃᓄᐃᑦ ᑲᑦᑐᔾᔨᖃᑎᒌᒃᑯᖏᑦ - ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ.  

ᕿᑭᖅᑕᓂ ᐃᓄᐃᑦ - ᐃᓄᐃᑦ ᐊᑎᖃᖃᑕᐅᔪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᑎᒌᒃᑯᖏᓐᓂᑦ ᓄᓇᕗᑦ ᐊᖏᕈᑎᖓᑎᒍᑦ. 

ᑲᑭᕙᒃ - ᑲᑭᕙᒃ ᑲᑐᔾᔨᖃᑎᒌᒃᑯᑦ; ᓄᓇᓕᓐᓂᑦ ᑮᓇᐅᔭᖅᑎᒍᑦ ᒪᑭᒪᓇᓱᐊᓂᕐᒧᑦ ᐱᕙᓪᓕᐊᔪᓕᕆᔨᒃᑯᑦ ᑲᑐᔾᔨᖃᑎᒌᑦ 

ᐱᔨᑦᑎᖅᑐᑦ ᐃᓄᓐᓂᑦ, ᐃᓕᓐᓂᐊᕐᓂᓕᕆᓂᕐᒥᑦ ᐊᒻᒪᓗ ᐃᖅᑲᓇᐃᔭᖅᑎᑦᑎᓂᕐᒥᑦ ᐱᔨᑦᑎᖅᑕᐅᔪᓂᑦ ᕿᑭᖅᑖᓗᒻᒥ. 

ᕿᑎᕐᒥᐅᑉ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ - ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ.  

ᕿᑎᕐᒥᐅᑦ ᐃᓄᐃᑦ - ᐃᓄᐃᑦ ᐊᑎᖃᖃᑕᐅᔪᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᑎᒌᒃᑯᖏᓐᓂᑦ ᓄᓇᕗᑦ ᐊᖏᕈᑎᖓᑎᒍᑦ. 

ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ - ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ. 

ᑭᕙᓪᓕᖅ ᐃᓄᐃᑦ - ᐃᓄᐃᑦ ᐊᑎᖃᖃᑕᐅᔪᑦ ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᑎᒌᒃᑯᖏᓐᓂᑦ ᓄᓇᕗᑦ ᐊᖏᕈᑎᖓᑎᒍᑦ. 

ᓄᓇᕗᑦ ᑐᙵᕕᒃᑯᑦ ᑎᒥᖓ - ᓄᓇᕗᑦ ᑐᙵᕕᒃᑯᑦ ᑎᒥᖓ. 

ᓄᓇᕗᑦ ᐃᓄᐃᑦ ᐃᓄᐃᑦ ᐊᑎᖃᖃᑕᐅᔪᑦ ᓄᓇᕗᑦ ᐊᖏᕈᑎᖓᑎᒍᑦ, ᓄᓇᕗᑦ ᐃᓗᐊᓂ ᓯᓚᑖᓂᓗ ᓄᓇᖃᖅᑐᑦ. 

ᓄᓇᑦᓯᐊᕐᒥᑦ ᑮᓇᐅᔭᖅᑎᒍᑦ ᐃᑲᔫᑏᑦ ᐃᓕᓐᓂᐊᖅᑎᓄᑦ - ᓄᓇᑦᓯᐊᕐᒥᑦ ᑮᓇᐅᔭᖅᑎᒍᑦ ᐃᑲᔫᑏᑦ ᐃᓕᓐᓂᐊᖅᑎᓄᑦ; 

ᑮᓇᐅᔭᖅᑎᒍᑦ ᐃᑲᔫᑏᑦ ᓄᓇᑦᓯᐊᖅ ᒐᕙᒪᒃᑯᖏᓐᓂᑦ ᐃᓕᓐᓂᐊᖅᑎᓄᑦ ᓄᓇᑦᓯᐊᕐᒥᑦ ᓄᓇᖃᖅᑎᐅᔪᓄᑦ.  

ᐃᓚᐃᓐᓇᖓᓂ ᐃᑲᔪᖅᑕᐅᔪᑦ –ᑖᓐᓇ ᐃᓚᖃᕈᓐᓇᖅᑐᖅ ᐃᓕᓐᓂᐊᖅᑏᑦ ᑮᓇᐅᔭᖅᑖᑎᑕᐅᖃᑦᑕᕐᓗᑎᑦ 

(ᐃᓚᐃᓐᓇᖏᓐᓂᑦ ᑐᑭᑖᕈᑕᐅᓯᒪᔪᖅ ᐃᓕᓐᓂᐊᖅᑎᐅᑉ ᐃᓕᓐᓂᐊᕈᑎᖏᑦ ᖃᓄᐃᓕᖓᓂᖓᑎᒍᑦ), 

ᐃᓕᓐᓂᐊᖅᑎᐅᓂᕐᒧᑦ, ᐃᓕᓐᓂᐊᕈᑎᖏᓐᓄᑦ, ᐅᕝᕙᓘᓐᓃᑦ ᐸᐃᕆᔨᓄᑦ.  

ᐃᓚᐃᓐᓇᖏᓐᓂᑦ ᐃᓕᓐᓂᐊᖅᑐᖅ - ᐃᓕᓐᓂᐊᖅᑎ ᓯᓚᑦᑐᓴᕐᕕᕐᒥᑦ ᐃᓕᓐᓂᐊᕆᐊᖅᑐᖅ ᐃᓚᐃᓐᓇᖏᓐᓂᑦ 

ᐃᓕᓐᓂᐊᕈᑎᖏᓐᓂᑦ ᐃᓕᓐᓂᐊᖅᑐᖅ ᓇᓗᓇᐃᖅᑕᐅᓯᒪᔪᓂᑦ ᒪᓕᓪᓗᒋᑦ ᓯᓇᑦᑐᓴᕐᕕᒻᒥᑦ ᐃᓕᓐᓂᐊᕐᕕᖓᓐᓂᑦ. 

ᐃᓕᓐᓂᐊᖅᑏᑦ ᐃᓕᓐᓂᐊᖅᑐᑦ ᐃᓱᒪᖅᓱᓇᕐᓂᖅᓴᒥᑦ ᐱᖃᑕᐅᙱᑦᑐᑦ ᓯᓚᑦᑐᓴᕐᕕᒻᒥᑦ ᐃᓕᓐᓂᐊᕐᓂᕐᒥᑦ ᐅᕝᕙᓘᓐᓃᑦ 

ᑐᕌᖅᐸᓪᓕᐊᖏᑦᑐᑦ ᐃᓕᓐᓂᐊᕋᔅᓴᒧᑦ ᐃᓚᐃᓐᓇᖏᓐᓂᑦ ᐃᓕᓐᓂᐊᖅᑐᓂᑦ ᐃᓕᓐᓂᐊᖅᑎᐅᓗᑎᑦ ᑕᐃᔭᐅᙱᑦᑐᑦ 

ᑕᕝᕙᓂ ᐊᑐᐊᒐᕐᒥ. 

ᓯᓚᑦᑐᓴᕐᕕᒻᒥ ᐃᓕᓐᓂᐊᕋᔅᓴᖅ - ᐃᓕᓐᓂᐊᕋᔅᓴᖅ ᐊᔪᖅᑎᑕᐅᙱᑦᑐᒥᑦ ᓯᓇᑦᑐᓴᕐᕕᒻᒥᑦ, ᐊᑕᐅᓯᕐᒥᑦ ᐊᕐᕌᒍᒥᑦ 

ᐃᓕᓐᓂᐊᕐᓇᒥᑦ ᐊᑯᓂᐅᓂᖅᓴᒥᓪᓘᓐᓃᑦ, ᑐᕌᖅᑐᖅ ᐃᓕᓴᕆᔭᐅᔾᔪᑎᑖᕐᓂᕐᒧᑦ ᓇᓗᓇᐃᒃᑯᑕᒥ, ᐊᕐᕌᒍᓄᑦ ᒪᕐᕉᓐᓄᑦ 

ᓇᓗᓇᐃᒃᑯᑕᒥ, ᐅᕝᕙᓘᓐᓃᑦ ᖁᕝᕙᓯᓐᓂᖅᓴᒥᑦ ᓇᓗᓇᐃᒃᑯᑕᒥ.  

ᐊᑐᐃᓐᓇᕈᖅᓴᕐᓂᕐᒥᑦ ᐃᓕᓐᓂᐊᕋᔅᓴᖅ - ᓯᓚᑦᑐᓴᕐᕕᔾᔪᐊᕐᒥᑦ ᓯᓚᑦᑐᓴᕐᕕᒻᒥᓪᓘᓐᓃᑦ ᐃᓕᓐᓂᐊᕆᐊᓛᕐᓂᕐᒧᑦ 

ᐊᑐᐃᓐᓇᕈᖅᓴᕐᓂᖅ ᐃᓕᓐᓂᐊᕋᔅᓴᖅ ᐊᑐᐃᓐᓇᐅᑎᑕᐅᔪᖅ ᐊᔪᖅᑎᑕᐅᙱᑦᑐᓄᑦ ᓯᓚᑦᑐᓴᕐᕕᓐᓂᑦ ᐃᓕᓐᓂᐊᕐᕕᒻᒥ 

ᐃᑲᔪᕈᓐᓇᖅᑐᓂᑦ ᐃᓕᓐᓂᐊᖅᑎᒥ ᐃᓕᓐᓂᐊᕈᑎᓕᕆᓂᕐᒥᑦ ᖁᕝᕙᓯᓐᓂᖅᓴᐅᔪᓂᑦ ᐊᒻᒪᓗ ᐱᓕᒻᒪᒍᓐᓇᖅᓯᑎᑕᐅᓗᓂ 

ᐃᓯᕈᓐᓇᖅᓯᖁᓪᓗᒍ ᑲᔪᓯᓂᖃᑦᑎᐊᕐᓗᓂ ᓯᓚᑦᑐᓴᕐᕕᒻᒥᑦ ᐃᓕᓴᕆᔭᐅᔾᔪᑎᑖᕐᓂᕐᒥᑦ ᓇᓗᓇᒃᑯᑕᕐᒥᑦ, ᐊᕐᕌᒎᓐᓄᑦ ᒪᕐᕉᓐᓄᑦ 

ᓇᓗᓇᐃᒃᑯᑕᕐᒥᑦ, ᐅᕝᕙᓘᓐᓃᑦ ᖁᕝᕙᓯᓐᓂᖅᓴᒥᑦ ᓇᓗᓇᐃᒃᑯᑕᕐᒥᑦ ᐃᓕᓐᓂᐊᕈᑎᖏᒥᑦ. ᐊᑐᐃᓐᓇᕈᖅᓴᕐᓂᕐᒥᑦ 

ᐃᓕᓐᓂᐊᕋᔅᓴᖅ ᐊᕐᕌᒎᓐᓄᑦ ᒪᕐᕉᓐᓄᑦ ᐅᖓᑖᓅᖏᑦᑐᖅ. 

ᐊᕕᑦᑐᖅᓯᒪᔪᓂᑦ ᐱᓕᕆᐊᔅᓴᓕᕆᔩᑦ - ᑖᒃᑯᐊ ᑲᑐᔾᔨᖃᑎᒌᑦ ᑲᒪᔨᒋᔭᐅᔪᑦ ᑲᒪᒋᔭᖃᕐᓂᕐᒥᑦ ᐊᒻᒪᓗ ᑲᔪᓯᑎᑦᑎᓂᕐᒥᑦ 

ᐃᓕᓐᓂᐊᖅᑎᓄᑦ ᐃᑲᔫᑎᓂᑦ ᑐᕌᑦᑕᐅᑎᒋᔪᓂᑦ ᐃᓕᓐᓂᐊᖅᑎᓄᑦ, ᐃᓚᖃᖅᑐᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ, 

ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ, ᑲᑭᕙᒃ ᑲᑐᔾᔨᖃᑎᒌᖏᑦ. 

ᐊᖓᔪᖅᑳᑦ ᐊᐅᓚᑦᑎᔩᑦ ᑲᑎᒪᔨᕋᓛᖏᑦ –ᐊᐅᓚᑦᑎᔨᒻᒪᕆᒃ ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂ, 

ᑐᑭᒧᐊᑎᑦᑎᔨᒻᒪᕆᖓ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂ, ᑐᑭᒧᐊᑎᑦᑎᔨᒻᒪᕆᖓ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓂᑦ ᐊᒻᒪᓗ ᐊᐅᓚᑦᑎᔨᒻᒪᕆᒃ ᓄᓇᕗᑦ ᑐᙵᕕᒃᑯᑦ ᑎᒥᖓᓐᓂ, ᐅᕝᕙᓘᓐᓃᑦ ᑖᒃᑯᓇᙵᑦ 

ᐱᓕᕆᐊᔅᓴᓂᑦᑎᑕᐅᓯᒪᔪᑦ.  

ᖃᓄᖅᑑᕈᑎ - ᐃᓄᐃᑦ ᓯᓚᑦᑐᓴᕐᕕᓐᓄᑦ ᐃᓕᓐᓂᐊᕆᐊᖅᑐᓄᑦ ᖃᓄᖅᑑᕈᑎ. 

ᑐᑭᑖᕈᑕᐅᓯᒪᔪᑦ ᒪᓕᒋᐊᓖᓪᓗ –ᓄᓇᖃᖅᑳᖅᓯᒪᔪᓂᑦ ᐱᔨᑦᑎᕋᖅᑎᒃᑯᑦ ᑲᓇᑕᒥ ᐊᐃᑦᑑᑎᖏᑦ ᐃᑲᔫᓯᐊᓪᓗ 

ᐊᑐᐊᖅᑕᐅᔭᕆᐊᓖᑦ ᐃᑲᔪᖅᑐᐃᔪᑦ ᐃᓄᐃᑦ ᓯᓚᑦᑐᓴᕐᕕᓐᓂᑦ ᐃᓕᓐᓂᐊᕆᐊᖅᑐᓄᑦ ᖃᓄᖅᑑᕈᑎᖓᓐᓂᒃ.  

ᐃᓕᓐᓂᐊᕈᑎᖏᓐᓂ ᖃᓄᐃᔅᓯᒪᓂᖓᓐᓂᒃ ᑎᑎᕋᖅᓯᒪᔪᑦ - ᐃᓕᓐᓂᐊᕐᕕᒻᒥᑦ ᐃᓕᓐᓂᐊᕈᑎᖏᓐᓂᑦ ᖃᓄᐃᔅᓯᒪᓂᖓᓂ 

ᑎᑎᕋᖅᓯᒪᔪᑦ ᐃᓕᓐᓂᐊᕐᕕᒻᒥᑦ ᑎᑎᕋᖅᑕᐅᔪᑦ ᐃᓕᓐᓂᐊᖅᑎᓪᓗᑎᑦ ᓈᓴᐅᑎᖏᑦ ᐱᔭᕇᖅᓯᒪᔭᑎᑦ.  

ᓄᓇᓕᕐᔪᐊᖑᓂᖅᓴᓂᑦ ᐃᓕᓐᓂᐊᖅᑎ - ᐃᓕᓐᓂᐊᖅᑎ ᐃᓕᓐᓂᐊᕆᐊᖅᓯᒪᔪᖅ ᓄᓇᕗᑦ ᐊᖏᕈᑎᖓᓂ ᐊᑎᖃᖃᑕᐅᔪᖅ, 

ᑭᓯᐊᓂ ᓄᓇᕗᑦ ᓯᓚᑖᓂ ᓄᓇᖃᖅᑕᖅ (ᐃᓚᓕᐅᑎᙱᑦᑐᖅ ᐃᓕᓐᓂᐊᕐᓇᐅᑉ ᐅᓪᓗᖏᑕ ᓯᓚᑖᒍᑦ). 

6 ᑮᓇᐅᔭᖃᖅᑎᑦᑎᓂᖅ  

6.1 ᐊᐅᓚᑕᐅᓂᖏᑦ ᑮᓇᐅᔭᑦ 

a) ᐊᕕᑦᑐᖅᓯᒪᔪᓂᑦ ᐱᓕᕆᐊᔅᓴᓕᕆᔩᑦ ᑖᒃᑯᐊ ᐱᓕᕆᓂᐊᖅᑐᑦ ᐃᓄᐃᑦ ᓯᓚᑦᑐᓴᕐᕕᓐᓄᑦ 

ᐃᓕᓐᓂᐊᕆᐊᖅᑐᓄᑦ ᐱᓕᕆᐊᔅᓴᒥ ᐊᐅᓚᑕᐅᑦᑎᐊᖁᓪᓗᒍ ᒪᓕᓪᓗᒋᑦ ᑖᒃᑯᐊ ᐱᓕᕆᐊᔅᓴᑦ ᐊᑐᐊᒐᖏᑦ.  

b) ᑐᔅᓯᕋᐅᑏᑦ ᐊᒻᒪᓗ ᐱᓇᓱᐊᕈᑎᑎᒍᑦ ᑮᓇᐅᔭᖅᑖᕈᓯᐊᕈᒪᔪᓂᑦ ᕿᒥᕐᕈᔭᐅᖃᑦᑕᕐᓂᐊᖅᑐᑦ ᑲᑎᒪᔨᕋᓛᓄ, 

ᓇᓪᓕᐊᓐᓄᑐᐃᓐᓇᖅ ᑐᕌᖓᓂᖃᖅᑐᓄᑦ ᐊᕕᑦᑐᖅᓯᒪᔪᓂᑦ ᐱᓕᕆᐊᔅᓴᓕᕆᔨᐅᔪᓄᑦ.  

c) ᑕᒪᕐᒥᒃ ᐊᖏᖅᑕᐅᔪᑦ ᑐᔅᓯᕋᐅᑏᑦ ᑮᓇᐅᔭᓂᑦ ᐃᒪᓐᓇᐅᔭᕆᐊᓖᑦ:  

i. ᑐᔅᓯᕋᖅᑐᑦ ᑎᑎᖅᑲᓕᐊᕆᓯᒪᓗᒍ ᑐᔅᓯᕋᐅᑎᓕᐅᖅᑎᐅᑉ ᓇᓗᓇᐃᖅᑕᐅᓯᒪᔪᖅ ᐅᐃᒍᖓᓐᓂ ᑖᔅᓱᒪ 

ᐊᑐᐊᒐᕐᒥᑦ,  

ii. ᐊᑭᓕᔅᓴᓂᑦᑎᑕᐅᓗᓂ ᐊᔪᖅᑎᑕᐅᙱᑦᑐᑦ ᐊᑭᓕᐅᑎᐅᔪᓐᓇᖅᑐᑦ ᑮᓇᐅᔭᑦ ᐊᑐᐃᓐᓇᔪᑦ 

ᐱᔾᔪᑎᖓᓄᑦ,  

iii. ᐊᖏᖅᑕᐅᓯᒪᔪᑦ ᓇᓪᓕᐊᓐᓄᑐᐃᓐᓇᖅ ᐱᔪᓐᓇᕐᓂᖃᖅᑎᑕᐅᔪᓄᑦ ᐊᑦᑐᐊᓂᓕᓐᓄᑦ ᐊᕕᑦᑐᖅᓯᒪᔪᓂᑦ 

ᐱᓕᕆᐊᔅᓴᓕᕆᔨᓄᑦ, ᐊᒻᒪᓗ 

iv. ᐃᑲᔪᖅᑐᖅᑕᐅᓗᓂ ᐃᑲᔫᓯᐊᓄᑦ ᐊᖏᖃᑎᒌᒍᑎ (CA) ᐊᑎᓕᐅᖅᑕᐅᓯᒪᔪᖅ 

ᐱᔪᓐᓇᕐᓂᖃᖅᑎᑕᐅᓯᒪᔪᒧᑦ ᑖᒃᑯᓇᓂ ᓇᓪᓕᐊᓐᓂᑐᐃᓐᓇᖅ ᐊᕕᑦᑐᖅᓯᒪᔪᓂᑦ ᐱᓕᕆᐊᔅᓴᓕᕆᔨᓄᑦ 

ᐊᒻᒪᓗ ᑐᔅᓯᕋᖅᑎᐅᔪᒧᑦ. 

d) ᐊᑐᓂᒃ ᐊᕕᑦᑐᖅᓯᒪᔪᓂ ᐱᓕᕆᐊᔅᓴᓕᕆᔩᑦ ᐃᒪᐃᓕᐅᕐᓂᐊᖅᑐᑦ: 

i. ᑮᓇᐅᔭᓕᕆᔾᔪᑎᓄᑦ ᑎᑎᖅᑲᖁᑎᓕᐅᖅᓯᒪᓗᓂ ᐋᖅᑭᐅᒪᑎᑕᐅᖏᓐᓇᕐᓗᓂ ᐊᑐᓂᒃ ᐱᓕᕆᐊᔅᓴᑦ 

ᑮᓇᐅᔭᖅᑖᖅᑎᑕᐅᔪᓄᑦ ᑖᒃᑯᑎᒎᓇ ᐃᓄᐃᑦ ᓯᓚᑦᑐᓴᕐᕕᓐᓄᑦ ᐃᓕᓐᓂᐊᕆᐊᖅᑐᓄᑦ ᐱᓕᕆᐊᔅᓴᒥ 

ᐃᑲᔫᓯᐊᓄᑦ ᐊᖏᖃᑎᒌᒍᑎᖓᑎᒍᑦ, 

ii. ᐋᖅᑭᐅᒪᑎᑦᑎᓗᑎᑦ ᑮᓇᐅᔭᓕᕆᔾᔪᑎᒥᑦ ᐊᑐᓂᒃ ᐱᓕᕆᐊᔅᓴᒧᑦ ᐊᕕᑦᑐᖅᓯᒪᐅᕐᓂᖏᓐᓄᑦ, ᐊᒻᒪᓗ 

iii. ᑐᓴᐅᒪᑎᑕᐅᓗᓂ ᐊᑦᑐᐊᓂᓕᒃ ᓇᓪᓕᐊᑐᐃᓐᓇᖅ ᐊᕕᑦᑐᖅᓯᒪᔪᓂᑦ ᐱᓕᕆᐊᔅᓴᓕᕆᔨᒃᑯᑦ 

ᐃᖅᑲᓇᐃᔭᖅᑎᖓ ᐊᒻᒪᓗ ᓇᓪᓕᐊᑐᐃᓐᓇᖅ ᑐᑭᒧᐊᑎᑦᑎᔨᖓ ᑮᓇᐅᔭᓂᑦ ᐊᑭᓕᐅᑕᐅᔪᑦ 

ᖃᓄᐃᓕᖓᓕᕐᒪᖔᑕ ᐊᑐᓂᑦ ᐱᓕᕆᐊᔅᓴᓄᑦ ᑮᓇᐅᔭᖁᑎᖏᓐᓂ ᒪᓕᓪᓗᖏᑦ ᐱᓕᕆᔾᔪᑎᖏᑦ 

ᐋᖅᑭᓱᖅᑕᐅᓯᒪᔪᓂᑦ ᑖᔅᓱᒧᖓ ᐊᕕᑦᑐᖅᓯᒪᔪᓄᑦ ᐱᓕᕆᐊᔅᓴᓕᕆᔨᓄᑦ.  

6.2 ᑮᓇᐅᔭᐃᑦ ᓴᓂᕐᕙᖅᑕᐅᓂᖏᑦ 

a) ᑐᕌᖓᓂᖓ ᓇᓪᓕᐊᓐᓄᑐᐃᓐᓇᖅ ᐊᕕᑦᑐᖅᓯᒪᔪᓂᑦ ᐱᓕᕆᐊᔅᓴᓕᕆᔨᐅᔪᓄᑦ ᐃᖅᑲᓇᐃᔭᑎᖏᑦ 

ᖃᐅᔨᓴᖃᑦᑕᕐᓂᐊᖅᑐᑦ ᑐᔅᓯᕋᐅᑎᓂᑦ ᑮᓇᐅᔭᖅᑖᕈᒪᔪᓂᑦ ᑐᑭᑖᕈᑎᒋᓗᒍ ᑖᒃᑯᐊ ᑐᔅᓯᕋᐅᑎᖏᑦ ᑕᒪᐃᓐᓂ 

ᒪᓕᒋᐊᓕᓐᓂᑦ ᐱᓕᕆᐊᔅᓴᒥᑦ ᒪᓕᔅᓯᒪᒐᓗᐊᕐᒪᖔᑕ. ᐅᑯᐊ ᒪᓕᒋᐊᓖᑦ ᐃᓱᒪᒋᐅᔪᓐᓇᖅᑐᖅ 

ᓯᕗᓪᓕᖅᐸᐅᔾᔨᓂᖃᓕᖅᑎᓪᓗᒋᑦ ᑐᔅᓯᕋᐅᑎᓕᐊᖑᓯᒪᔪᓂᑦ:  

i. ᖃᓄᑎᒋᒃ ᑖᒃᑯᐊ ᑐᔅᓯᕋᐅᑎᐅᔪᑦ ᑮᓇᐅᔭᓂᑦ ᐊᔾᔨᖏᓐᓂᑦ ᐱᑕᖃᒃᑲᓐᓂᖅᑎᒋᒻᒪᖔᖅ ᑕᐃᒫᑦᑕᐅᖅ 

ᐱᑎᑦᑎᔪᓂᑦ ᒐᕙᒪᒃᑯᑦ ᐱᓕᕆᐊᔅᓴᖏᑎᒍᑦ ᐊᒻᒪᓗ ᐱᔨᑦᑎᕋᕈᑎᖏᑎᒍᑦ ᒪᑯᐊ ᓲᕐᓗ, ᑭᓯᐊᓂ 

ᑖᒃᑯᐊᑐᐊᖑᖏᑦᑐᖅ, ᑮᓇᐅᔭᖅᑎᒍᑦ ᐃᑲᔫᓯᐊᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ, ᐃᓐᓇᕐᓄᑦ 

ᐃᓕᓐᓂᐊᖅᑎᓄᑦ ᐊᒻᒪᓗ ᐱᓕᒻᒪᒃᓴᕐᓂᕐᒧᑦ, ᐅᕝᕙᓘᓐᓃᑦ ᓄᓇᑦᓯᐊᕐᒥᑦ ᐃᓕᓐᓂᐊᖅᑎᓄᑦ ᐃᑳᔪᓯᐊᑦ,  , 

ii. ᖃᓄᑎᒋ ᑐᔅᓯᕋᐅᑎᓕᐅᖅᓯᒪᔪᖅ ᐃᑲᔪᖅᓯᒪᓂᖃᕐᒪᖔᖅ ᑮᓇᐅᔭᖅᑎᒍᑦ ᐅᕝᕙᓘᓐᓃᑦ ᓯᓚᑖᓃᖔᖓᔪᓂᑦ 

ᑮᓇᐅᔭᓂᑦ ᐱᑎᑕᐅᓯᒪᒻᒪᖔᖅ, ᓲᕐᓗ ᐱᓕᕆᖃᑕᐅᔪᑦ ᐊᓯᖏᑦ ᑲᑐᔾᔨᖃᑎᒌᖑᔪᓂᑦ, ᐅᕝᕙᓘᓃᑦ 

ᒐᕙᒪᒃᑯᓐᓂᑦ ᑮᓇᐅᔭᖅᑖᕈᓯᐊᓂᑦ, ᐊᒻᒪᓗ  

iii. ᐊᑭᓕᐅᑎᒋᓪᓚᑦᑖᖃᑦᑕᒻᑕᖏᑦ ᐃᓕᓐᓂᐊᖅᑎᐅᑉ ᐊᑭᓕᖅᓱᕆᐊᓕᓐᓄᑦ ᐊᒻᒪᓗ 

ᑮᓇᐅᔭᖅᑖᕆᖃᑦᑕᖅᖏᓪᓗ ᑕᐃᒪᓐᓂᒃ ᐱᕕᐅᔪᓐᓇᖅᑐᓂᑦ ᐃᓚᒋᔭᐅᓗᓂ ᐊᓯᖏᑦ 

ᑮᓇᐅᔭᖅᑖᕈᓯᐊᕐᕕᐅᔪᓂ. 

6.3 ᐱᓕᕆᐊᖑᓂᖓ ᐊᒻᒪᓗ ᓇᐅᑦᑎᓱᖅᑕᐅᓂᖓ  

a) ᐊᕕᑦᑐᖅᓯᒪᔪᓂᑦ ᐱᓕᕆᐊᔅᓴᓕᕆᔩᑦ ᐃᒪᓐᓇᐃᓕᐅᕐᓂᐊᖅᑐᑦ: 

i. ᑐᓴᖅᑎᓪᓗᒋᑦ ᑐᔅᓯᕋᐅᑎᓕᐅᖅᓯᒪᔪᑦ ᑮᓇᐅᔭᓂᑦ ᐃᓱᒪᓕᐅᕈᑕᐅᔪᑦ ᖃᓄᐃᓕᖓᒻᒪᖔᑕ 

ᑎᑎᖅᑲᖅᑎᒍᑦ,  

ii. ᑎᑎᖅᑲᓕᐅᖅᓯᒪᓗᑎᑦ ᐱᓕᕆᐊᖏᓐᓂᑦ ᐊᒻᒪᓗ ᐃᓱᒪᓕᐅᕈᑕᐅᔪᓂᑦ, 

iii. ᐊᑐᐃᓐᓇᕈᖅᓴᐃᖃᑦᑕᕐᓗᑎᑦ ᐃᑲᔫᓯᐊᓄᑦ ᐊᖏᖃᑎᒌᒍᑎᓂᑦ ᐱᓕᕆᐊᔅᓴᓄᑦ ᐊᒻᒪᓗ ᐱᒋᐊᕈᑎᖏᓐᓂᑦ 

ᐱᓕᕆᐊᓂᑦ,  

iv. ᐋᖅᑭᐅᒪᑎᑦᑎᓗᑎᑦ ᑎᑎᖃᖅᓯᒪᔪᓂᑦ ᑐᖅᑯᖅᑐᐃᕕᒻᒥᑦ ᑐᑭᓯᓯᒪᒍᑕᐅᓂᐊᖅᑐᒥᑦ ᐱᓕᕆᐊᔅᓴᐅᑉ 

ᖃᓄᐃᓕᐅᕈᑕᐅᓯᒪᓕᕐᓂᖓᓂᒃ, 

v. ᓇᐅᑦᑎᖅᓱᖅᑕᐅᓗᑎᑦ ᐱᓕᕆᔅᓴᓕᒫᑦ ᐊᒻᒪ ᐱᒋᐊᖅᑎᐅᓯᒪᔪᑦ, ᐊᒻᒪᓗ 

vi. ᑲᑎᖅᓱᖅᑕᐅᓗᑎᑦ ᐊᒻᒪᓗ ᐋᖅᑭᐅᒪᑎᑦᑎᓗᑎᑦ ᖃᓄᐃᓕᖓᓂᐅᔪᓂᑦ/ᐊᑦᑐᐃᓂᕆᔭᖏᓐᓂᑦ 

ᑐᑭᓯᔾᔪᑎᔅᓴᓂᑦ ᓇᓗᓇᐃᖅᑕᐅᓯᒪᔪᓂᑦ ᑮᓇᐅᔭᖅᑖᕈᓯᐊᖅᑎᑦᑎᓂᕐᒥᑦ ᐊᖏᖃᑎᒌᒍᑎᒥᑦ 

ᐊᑐᖅᑕᐅᓂᐊᖅᑐᖅ ᑖᓐᓇ ᑖᒃᑯᓄᖓ ᓄᓇᖃᖅᑳᖅᓯᒪᔪᓂᑦ ᐱᔨᑦᑎᕋᖅᑎᒃᑯᑦ ᑲᓇᑕᒥ 

ᖃᐅᔨᓴᕐᓂᖃᖅᑎᓪᓗᒋᑦ ᑮᓇᐅᔭᖅᑖᕈᓯᐊᔅᓴᖏᓐᓂᑦ, ᐊᒻᒪᓗ ᐊᑐᖅᑕᐅᓂᐊᖅᑐᒥᑦ ᓄᓇᕗᑦ ᑐᙵᕕᒃᑯᑦ 

ᑎᒥᖓᑕ ᐊᒻᒪᓗ ᑖᒃᑯᓄᖓ ᐊᕕᑦᑐᖅᓯᒪᔪᓂᑦ ᐱᓕᕆᐊᔅᓴᓕᕆᔨᓄᑦ ᐊᕐᕌᒍᑕᒫᖅᓯᐅᒥᑦ 

ᐅᓂᒃᑳᓕᐅᖅᑎᓪᓗᒋᑦ, ᐅᓂᒃᑳᓂᑦ ᓄᓇᕗᑦ ᑐᙵᕕᒃᑯᑦ ᑎᒥᖓᓐᓄᑦ ᐊᒻᒪᓗ ᐊᕕᑦᑐᖅᓯᒪᓂᑦ 

ᐱᓕᕆᐊᔅᓴᓕᕆᔩᑦ ᑲᑎᒪᔨᖏᓐᓄᑦ, ᑕᑯᔅᓴᐅᑎᑦᑎᓂᖃᕐᓗᑎᑦ ᓄᓇᕗᑦ ᑐᙵᕕᒃᑯᑦ ᑎᒥᖓᓐᓄᑦ ᐊᒻᒪᓗ 

ᐊᕕᑦᑐᖅᓯᒪᔪᓂᑦ ᐃᓚᒋᔭᐅᔪᓄᑦ ᐊᕐᕌᒍᑕᒫᖅ ᑲᑎᒪᕕᔾᔪᐊᕐᓂᖃᖅᑎᓪᓗᒋᑦ.  

6.4 ᓱᓇᑐᐃᓐᓇᐃᑦ  

a) ᑐᓴᐅᒪᖃᑦᑕᐅᑎᖃᑎᒋᓗᒋᑦ ᑖᒃᑯᐊ ᓂᕈᐊᖅᑕᐅᔪᑦ ᑮᓇᐅᔭᖅᑖᕈᓯᐊᕐᒥᑦ ᑐᔅᓯᕋᐅᖅᓯᒪᔪᑦ ᐊᒻᒪᓗ 

ᖃᓄᑐᐃᓐᓇᖅ ᑐᑭᓯᔾᔪᑎᔅᓴᓂᑦ ᑐᓴᖅᑎᑦᑎᒍᑎᓂᓪᓘᓐᓃᑦ ᐃᓄᓐᓄᑦ ᑭᒃᑯᑐᐃᓐᓇᕐᓄᑦ ᐱᔾᔪᑎᖃᑐᓂᑦ 

ᐱᒋᐊᕈᑕᐅᓯᒪᔪᓂᑦ ᑮᓇᐅᔭᖃᖅᑎᑕᐅᔪᑦ ᑖᔅᓱᒪ ᐊᑐᐊᒐᐅᑉ ᐊᑖᓂ ᐊᒻᒪᓗ ᖃᐅᔨᒃᑲᐃᓗᑎᑦ ᐃᑲᔪᖅᓱᐃᓗᑎᓪᓗ 

ᐊᕕᑦᑐᖅᓯᒪᔪᓂᑦ ᐱᓕᕆᐊᔅᓴᓕᕆᔨᐅᔪᓂᑦ, ᓄᓇᖃᖅᑳᖅᓯᒪᔪᓂᑦ ᐱᔨᑦᑎᕋᖅᑎᒃᑯᑦ ᑲᓇᑕᒥ, ᓄᓇᕗᑦ ᑐᙵᕕᒃᑯᑦ 

ᑎᒥᖓᓐᓂ, ᐊᒻᒪᓗ ᐊᓯᖏᑦ ᑮᓇᐅᔭᖃᖅᑎᑦᑎᔨᐅᔪᓂᑦ ᐊᒻᒪᓗ ᐱᓕᕆᖃᑕᐅᔪᑦ, ᓇᓗᓇᐃᖅᑕᐅᓯᒪᔪᑦ 

ᐱᓕᕆᐊᔅᓴᒥ ᑐᑭᑖᕈᑕᐅᓯᒪᔪᓂᑦ ᐊᒻᒪᓗ ᒪᓕᒋᐊᓕᓐᓂᑦ.  

b) ᑐᕌᖓᓂᖃᖅᑐᑦ ᑮᓇᐅᔭᑦ ᐊᑐᓂᒃ ᐊᕕᑦᑐᖅᓯᒪᓂᖏᓐᓂᑦ ᑮᓇᐅᔭᖅᑖᕈᓯᐊᑦ ᐃᓗᐊᓃᑎᑕᐅᓗᑎᑦ 

ᐅᐃᒍᓕᐊᕆᔭᐅᓯᒪᓂᑦ ᐊᒻᒪᓗ ᓇᓗᓇᐃᕈᑎᖏᓐᓂᑦ ᐊᑐᐊᒐᕐᒥᑦ. 

c) ᑖᒃᑯᐊ ᐊᕕᑦᑐᖅᓯᒪᔪᓂᑦ ᐱᓕᕆᐊᔅᓴᓕᕆᔩ ᑲᑎᒪᔨᖏᑦ ᐃᒻᒥᒃᑯᑦ ᐊᕝᕕᐊᕈᑎᖃᕐᓂᕐᒧᑦ ᐊᑐᐊᒐᕐᒥᑦ 

ᐱᒋᐊᖅᑎᑦᑎᓯᒪᔪᑦ ᑖᓐᓇ ᐊᑐᖅᑕᐅᓂᐊᖅᑐᖅ ᑖᔅᓱᒧᖓ ᐊᒻᒪᓗ ᑕᒪᐃᓐᓄᑦ ᐊᕕᑦᑐᖅᓯᒪᔪᓂᑦ 

ᐱᓕᕆᐊᔅᓴᓕᕆᔩᑦ ᑲᑎᒪᔨᖏᓐᓄᓪᓗ ᖃᓄᐃᓕᐅᕈᑕᐅᖃᑦᑕᕐᓂᐊᖅᑐᓄᑦ ᐊᑐᖅᑕᐅᓂᐊᖅᑐᖅ.  ᐊᑐᐊᒐᐃᑦ 

ᐋᖅᑭᓱᖅᓯᒪᔪᑦ ᓴᓇᒪᓂᖏᑦ ᐃᒻᒥᒃᑯᑦ ᐊᕝᕕᐊᕈᑎᓕᑦᑕᖁᓇᒍ ᑲᑎᒪᔨᓂᑦ ᐃᖅᑲᓇᐃᔭᖅᑎᓂᓪᓘᓐᓃᑦ ᑖᒃᑯᐊ 

ᓄᓇᕗᒻᒥᐅᓕᒫᑦ ᐃᓄᐃᑦ ᑕᒪᕐᒥᒃ ᐃᓚᐃᓐᓇᓱᖅᓯᒪᙱᑦᑐᒥᑦ ᐊᔾᔨᒌᑎᑕᐅᓂᑯᓪᓗ ᑲᒪᒋᔭᐅᖃᑦᑕᖁᓪᓗᒋᑦ. 

ᐃᓱᒪᓕᐅᕈᑕᐅᔪᓕᒫᑦ ᑕᐃᒫᔅᓴᐃᓐᓇᖅ ᑲᒪᒋᔭᐅᒐᓗᐊᕐᒪᖔᑕ ᖃᐅᔨᒪᒋᐊᖅᑕᐅᖃᑦᑕᕐᓂᐊᖅᑐᑦ ᐊᑐᐊᒐᖅᑎᒍᑦ. 

7 ᐱᔪᓐᓇᐅᑎᖃᕐᓂᖅ ᐊᒻᒪᓗ ᓵᑕᔅᓴᐅᓂᖅ  
a) ᐊᖓᔪᖅᑳᑦ ᐱᔪᓐᓇᕐᓂᖃᖅᑎᑕᐅᔪᑦ ᐊᑐᓂᒃ ᐊᕕᑦᑐᖅᓯᒪᔪᓂᑦ ᐱᓕᕆᐊᔅᓴᓕᕆᔨᖏᑦ ᓵᑕᔅᓴᐅᔪᖅ 

ᓇᓪᓕᐊᓐᓂᑐᐃᓐᓇᖅ ᐃᓂᖃᕐᕕᒐᖓᓃᑦᑐᑦ ᐊᕕᑦᑐᖅᓯᒪᔪᓂᑦ ᐱᓕᕆᐊᔅᓴᓕᕆᕕᐅᔪᓂᑦ ᐊᒻᒪᓗ ᓄᓇᕗᑦ 

ᑐᙵᕕᒃᑯᑦ ᑲᑎᒪᔨᖏᑦ ᐊᑐᓕᖅᑎᑦᑎᓂᕐᒧᑦ ᑖᔅᓱᒥᖓ ᐊᑐᐊᒐᕐᒥᑦ.  ᐃᓄᒃ ᑖᓐᓇ ᕿᒥᕐᕈᓂᖃᕐᓂᐊᖅᑐᖅ 

ᑮᓇᐅᔭᖏᑦ ᑕᕝᕙᓃᑦᑐᑦ ᐊᑐᐊᒐᕐᒦᑦᑐᑦ ᐊᒻᒪᓗ ᐊᑕᓂᖃᖅᑐᑦ ᑮᓇᐅᔭᑦ ᐊᓯᖏᑦ ᖃᑯᑎᒃᑯᑦ 

ᖃᐅᔨᓴᖅᑕᐅᖃᑦᑕᕐᓗᓂ ᐊᒻᒪᓗ ᐊᑐᓕᖁᔭᐅᔪᓂᑦ ᓄᓇᕗᑦ ᑐᙵᕕᒃᑯᑦ ᑎᒥᖓᑕ ᑲᑎᒪᔨᖏᓐᓄᑦ ᑐᓂᓗᒋᑦ 

ᓈᒻᒪᑐᐊᖅᐸᑦ.  ᕿᒥᕐᕈᖃᑦᑕᕐᓂᐊᕐᒥᔪᑦ ᐊᒻᒪᓗ ᐊᖏᕈᓐᓇᕐᓗᑎᑦ ᐊᕐᕌᒍᑕᒫᖅᓯᐅᑎᓂᑦ ᐸᕐᓇᐅᑎᓕᐊᖑᔪᓂᑦ, 

ᐱᔭᕆᐊᖃᖅᑎᑕᐅᓂᖏᑦ ᐊᖏᖃᑎᒌᒍᑎᒥᑦ ᒪᓕᓪᓗᒍ.. 

b) ᐱᔭᕆᐊᖃᖅᐸᑕ ᐊᕕᑦᑐᖅᓯᒪᔪᓂ ᐱᓕᕆᐊᔅᓴᓕᕆᔩᑦ ᐃᖅᑲᓇᐃᔭᖅᑎᖏᑦ ᐃᒪᓐᓇᐃᓕᐅᕐᓂᐊᖅᑐᑦ: 

i. ᐊᕕᑦᑐᖅᓯᒪᔪᓂᑦ ᐱᓕᕆᐊᔅᓴᓕᕆᔩᑦ ᑐᔅᓯᕋᐅᑎᓂ ᕿᒥᕐᕈᔨᖏᑕ ᑲᑎᒪᔨᕋᓛᖏᓐᓄᑦ 

ᑲᑎᒪᖃᑕᐅᖃᑦᑕᕐᓗᓂ, 

ii. ᕿᒥᕐᕈᔭᐅᓗᑎᑦ ᐱᓕᕆᐊᔅᓴᓄᑦ ᐸᕐᓇᐅᑏᑦ ᐅᓂᒃᑳᓕᐊᓂᓪᓘᓐᓃᑦ ᐊᑐᐃᓐᓇᕈᖅᑕᐅᓯᒪᔪᓂᑦ 

ᐃᖅᑲᓇᐃᔭᖅᑎᓄᑦ ᐊᒻᒪᓗ ᐃᓕᓐᓂᐊᕐᓂᓕᕆᓂᕐᒧᑦ ᑲᒪᔨᒧᑦ(ᓄᑦ), 

iii. ᑐᑦᑕᕐᕕᐅᓪᓗᑕᕐᓗᓂ ᑖᒃᑯᓄᖓ ᓄᓇᖃᖅᑳᖅᓯᒪᔪᓂᑦ ᐱᔨᑦᑎᕋᖅᑎᒃᑯᑦ ᑲᓇᑕᒥ, ᓄᓇᕗᑦ ᑐᙵᕕᒃᑯᑦ 

ᑎᒥᖓᓐᓄ, ᐊᒻᒪᓗ ᑖᒃᑯᓄᖓ ᐊᕕᑦᑐᖅᓯᒪᔪᓂᑦ ᐱᓕᕆᐊᔅᓴᓕᕆᔨᓄᑦ ᖃᓄᑐᐃᓐᓇᓕᒫᖅ 

ᐱᔾᔪᑎᖃᖅᑐᓄᑦ ᑖᔅᓱᒧᖓ  ᐃᓄᐃᑦ ᓯᓚᑦᑐᓴᕐᕕᓐᓄᑦ ᐃᓕᓐᓂᐊᕆᐊᖅᑐᓄᑦ ᐱᓕᕆᐊᔅᓴᒥ 

iv. ᓇᐅᑦᑎᖅᓱᖅᑕᐅᓗᑎᑦ ᐱᓕᕆᐊᔅᓴᓕᒫᑦ ᐊᒻᒪᓗ ᐱᔨᑦᑎᕋᐅᑏᑦ ᑖᒃᑯᑎᒎᓇ ᐱᔭᐅᓯᒪᔪᑦ ᐃᓄᐃᑦ 

ᓯᓚᑦᑐᓴᕐᕕᓐᓄᑦ ᐃᓕᓐᓂᐊᕆᐊᖅᑐᓄᑦ ᐱᓕᕆᐊᔅᓴᒥ, ᐊᒻᒪᓗ 

v. ᐊᕐᕌᒍᑕᒫᖅ ᖃᐅᔨᓴᕐᓂᖅ ᑲᔪᓯᑎᑕᐅᖃᑦᑕᕐᓗᓂ, ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ, ᐊᒻᒪᓗ ᐊᓯᖏᑦ 

ᖃᓄᑐᐃᓐᓇᖅ ᐱᔭᕆᐊᓖᑦ ᑎᑎᖅᑲᑦ ᑐᓂᔭᕆᐊᓖᑦ ᑖᒃᑯᓄᖓ ᓄᓇᖃᖅᑳᖅᓯᒪᔪᓂᑦ ᐱᔨᑦᑎᕋᖅᑎᒃᑯᑦ 

ᑲᓇᑕᒥ ᐅᕝᕙᓘᓐᓃᑦ ᓄᓇᕗᑦ ᑐᙵᕕᒃᑯᑦ ᑎᒥᖓᓐᓄᑦ, ᐊᑐᕐᓗᒍ ᑐᑭᑖᕈᑕᐅᓯᒪᔪᑦ ᒪᓕᒋᐊᓖᓪᓗ 

ᑖᔅᓱᒥᖓ ᐃᓄᐃᑦ ᓯᓚᑦᑐᓴᕐᕕᓐᓄᑦ ᐃᓕᓐᓂᐊᕆᐊᖅᑐᓄᑦ ᐱᓕᕆᐊᔅᓴᒥ ᐊᒻᒪᓗ ᐃᑲᔫᓯᐊᓄᑦ 

ᐊᖏᖃᑎᒌᒍᑎᖓᓐᓄ. 

c) ᐊᕕᑦᑐᖅᓯᒪᔪᓂᑦ ᐱᓕᕆᐊᔅᓴᓕᕆᔩᑦ ᐃᖅᑲᓇᐃᔭᖅᑎᖏᑦ ᑲᒪᒋᔭᔅᓴᖃᖅᑐᑦ ᐅᑯᓂᖓ: 

i. ᑲᒪᔨᐅᓂᕐᒥᑦ ᐱᓕᕆᐊᖑᓂᖓᓂᑦ ᐃᓄᐃᑦ ᓯᓚᑦᑐᓴᕐᕕᓐᓄᑦ ᐃᓕᓐᓂᐊᕆᐊᖅᑐᓄᑦ ᐱᓕᕆᐊᔅᓴᒥ,  

ii. ᓄᓇᓕᓐᓂᑦ ᑐᓴᒐᔅᓴᓂᐊᖃᑦᑕᕐᓗᑎᑦ ᐊᒻᒪᓗ ᐃᓚᓕᐅᔾᔨᖃᑦᑕᕐᓗᑎᑦ ᐱᔾᔪᑕᐅᓗᐊᕐᓗᓂ 

ᐃᑲᔫᑎᖃᕈᓐᓇᕐᓂᖓ ᓯᓚᑦᑐᓴᕐᕕᒻᒥᑦ ᐃᓕᓐᓂᐊᕐᕕᓐᓂᑦ ᐃᓕᓴᕆᔭᐅᓯᒪᔪᓂᑦ ᐊᒻᒪᓗ ᐃᑲᔪᕐᓗᑎᑦ 

ᐃᓕᓐᓂᐊᖅᑎᓂᑦ ᐊᑐᐃᓐᓇᒪᑦᑎᐊᖁᓪᓗᒋᑦ ᓯᓚᑦᑐᓴᕐᕕᓐᓂᑦ ᐃᓕᓐᓂᐊᕆᐊᕈᒫᖅᑐᓂᑦ,  

iii. ᐃᑲᔪᕐᓗᒋᑦ ᒪᑯᓂᖓ ᐃᓕᓐᓂᐊᖅᑎᓄᑦ ᐃᑲᔪᖅᓱᐃᒍᑕᐅᓲᑦ ᓲᕐᓗ ᐃᓕᓐᓂᐊᕈᑎᖏᓐᓂᑦ 

ᐊᔪᕆᖅᓱᕆᐊᖅᑕᐅᔪᑦ, ᐃᓅᓯᓕᕆᓂᕐᒥ ᐃᑲᔪᖅᑕᐅᓂᕐᒥᑦ, ᐊᒻᒪᓗ ᓇᒧᙵᕆᐊᖃᓕᕐᒪᖔᑕ 

ᖃᓄᐃᓕᐅᕆᐊᖃᓕᕐᒪᖔᑕ ᐱᔨᑦᑎᕋᐅᑎᓂᑦ,  

iv. ᐃᑲᔪᖅᑕᐅᔪᑦ ᐊᒻᒪᓗ ᐅᖃᐅᔾᔨᒋᐊᕈᑎᓄᑦ ᐱᔨᑦᑎᕋᕈᑏᑦ,  

v. ᐱᓕᕆᐊᔅᓴᒧᑦ ᑐᔅᓯᕋᐅᑎᓕᐅᖅᑐᓂᑦ ᑲᑎᖅᓱᖅᑕᐅᓗᑎᑦ ᑐᓂᓚᐅᙱᓂᓐᓂᑦ 

ᑐᔅᓯᕋᐅᑎᓕᐊᖑᓯᒪᔪᓐᓂᑦ ᕿᒥᕐᕈᔩᑦ ᑲᑎᒪᔨᕋᓛᖏᓐᓄᑦ,  

vi. ᐅᖃᐅᔾᔨᒋᐊᖅᑎᐅᓗᑎᑦ ᐊᖓᔪᖅᑳᓄᑦ ᐃᖅᑲᓇᐃᔭᖅᑐᓄᑦ ᐊᕕᑦᑐᖅᓯᒪᔪᓂᑦ ᐃᓄᐃᑦ ᓯᓚᑦᑐᓴᕐᕕᓐᓂᑦ 

ᐃᓕᓐᓂᐊᖅᑐᓄᑦ ᐱᔭᕆᐊᓕᖏᓐᓂᑦ ᐊᒻᒪᓗ ᐊᕝᕕᐊᕈᑕᐅᔪᓂᑦ ᐱᔾᔪᑎᓪᓗᒍ ᑖᔅᓱᒥᖓ ᐃᓄᐃᑦ 

ᓯᓚᑦᑐᓴᕐᕕᓐᓄᑦ ᐃᓕᓐᓂᐊᕆᐊᖅᑐᓄᑦ ᐱᓕᕆᐊᔅᓴᒥ,  

vii. ᐊᑐᐃᓐᓇᕈᖅᓴᐃᓗᑎᑦ ᐅᓂᒃᑳᓕᐅᕆᐊᓕᓐᓂᑦ ᐊᖓᔪᖅᑳᓄᑦ ᐃᖅᑲᓇᐃᔭᖅᑎᐅᔪᓄᑦ, ᐱᔭᕆᐊᖃᓂᕐᖏᑦ 

ᒪᓕᓪᓗᒋᑦ, ᐊᒻᒪᓗ 

viii. ᑲᑎᖃᑎᒋᓗᒋᑦ ᐊᓯᖏᑦ ᐊᕕᑦᑐᖅᓯᒪᔪᓂᑦ, ᓄᓇᕗᑦ ᒐᕙᒪᒃᑯᑦ, ᐊᒻᒪᓗ ᑲᓇᑕᒥᑦ 

ᖃᓄᖅᑑᕈᑎᓕᐅᖅᓯᒪᔪᑦ ᐅᕝᕙᓘᓐᓃᑦ ᐱᐅᓯᕚᓪᓕᕈᑎᔅᓴᓄᑦ ᖃᓄᐃᓐᓂᖓᓂᒃ ᓯᓚᑦᑐᓴᕐᕕᒻᒥᑦ 

ᐃᓕᓐᓂᐊᕐᓂᖏᑦ ᐃᓄᐃᑦ ᐊᒻᒪᓗ ᐊᑦᑐᐊᓂᖃᖃᖅᑐᑦ ᐊᕕᑦᑐᖅᓯᒪᔪᑦ, ᐱᖁᔭᐅᑐᐊᖅᐸᑕ.  

8 ᑮᓇᐅᔭᖅᑖᕐᕕᐅᔪᓐᓇᖅᑐᑦ  
ᐱᔪᓐᓇᕐᒪᑕ ᐊᑐᓂᒃ ᐊᕕᑦᑐᖅᓯᒪᔪᓃᑦᑐᑦ ᐱᓕᕆᐊᔅᓴᓕᕆᔩᑦ ᑮᓇᐅᔭᖅᑖᕈᓯᐊᖅᑎᑦᑎᓂᕐᒥᑦ ᑐᔅᓯᕋᖅᑐᓄᑦ ᒪᓕᓪᓗᒍ 

ᑖᓐᓇ ᐊᑐᐊᒐᖅ ᑭᓯᐊᓂ ᐱᔪᓐᓇᕐᒪᑕ ᓈᒻᒪᑦᑐᓂᑦ ᐱᑕᖃᑦᑎᐊᖅᐸᑦ ᑮᓇᐅᔭᖃᑕᐅᑎᖓᓐᓂᒃ ᑮᓇᐅᔭᖁᑎᓂᑦ 

ᑐᕌᖓᓂᖃᑦᑎᐊᖅᑐᓂᑦ ᑐᔅᓯᕌᖑᔪᒥᑦ ᑖᔅᓱᒪᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓐᓂᒃ.  

9 ᐅᓐᓂᕐᓘᑏᑦ/ᓈᒻᒪᔅᓴᓐᓂᐅᔪᓄᑦ ᐋᖅᑭᒍᑎᓄᑦ ᖃᓄᐃᓕᐅᕈᑎᔅᓴᑦ  
ᑐᔅᓯᕋᐅᑏ ᐊᒻᒪᓗ ᐱᓇᓱᐊᕈᑏᑦ ᑮᓇᐅᔭᖅᑖᕈᓯᐊᔅᓴᓂᑦ ᕿᒥᕐᕈᔭᐅᓲᑦ ᓇᓪᓕᐊᓐᓄᑐᐃᓐᓇᖅ ᐊᑦᑐᐊᓂᖃᖅᑐᓄᑦ 

ᓄᓇᓕᒻᒥᑦ ᑐᔅᓯᕋᕐᕕᐅᔪᒥᑦ ᑖᒃᑯᐊ ᓇᓪᓕᐊᑐᐃᓐᓇᖅ ᐊᕕᑦᑐᖅᓯᒪᔪᓂᑦ ᐱᓕᕆᐊᔅᓴᓕᕆᔨᐅᔪᑦ ᕿᒥᕐᕈᔩᑦ 

ᑲᑎᒪᔨᕋᓛᖏᓐᓄ. ᐊᖏᖅᑕᐅᒋᐊᕐᖓᕐᓂᖃᕐᓗᓂ  ᑖᒃᑯᓇᙵᑦ ᑲᑎᒪᔨᕋᓛᓂᑦ. ᐊᑐᓂᒃ ᐊᕕᑦᑐᖅᓯᒪᔪᓂᑦ 

ᐱᓕᕆᐊᔅᓴᓕᕆᔨᓂᑦ, ᐊᖓᔪᖅᑳᖅ ᐱᔪᓐᓇᐅᑎᖃᖅᑎᑕᐅᔪᑦ ᑭᖑᓪᓕᖅᐹᒥᑦ ᐊᖏᕈᓐᓇᕐᓂᐊᖅᑐᖅ. ᐃᓄᐃᑦ 

ᓈᒻᒪᔅᓴᙱᑦᑐᑦ ᐃᓱᒪᓕᐅᕋᑕᐅᔪᓂᑦ ᐅᓐᓂᕐᓘᑎᓕᐅᕈᓐᓇᖅᑐᑦ ᐃᓱᒪᓕᐅᕈᐅᓯᒪᔪᒥᑦ. ᐅᓐᓂᕐᓘᑎᓕᐊᖑᔭᕆᐊᓖᑦ 

ᓈᒻᒪᔅᓴᖏᑉᐸᑕ ᒪᓕᓪᓗᒋᑦ ᐅᓐᓂᕐᓘᑎᓕᐅᕐᓂᕐᒧᑦ ᐱᓕᕆᔾᔪᑎᖏᑦ ᐊᑐᓂᒃ ᓇᓪᓕᐊᓐᓂᑐᐃᓐᓈᕐᓂᖏᑦ ᐊᕕᑦᑐᖅᓯᒪᔪᓂᑦ 

ᐱᓕᕆᐊᔅᓴᓕᕆᔨᓄᑦ ᑐᕌᖅᑎᑕᐅᓗᑎᑦ.  

10   ᐃᒻᒥᒃᑯᑦ ᐊᕝᕕᐊᕈᑎᖃᕐᓂᖅ  
a) A conflict of interest exists when a decision on an application or proposal may be 

influenced by any direct or indirect personal relationship, financial or business 

interest, or any other interest or position which might affect the objectivity of the 

decisionᐃᒻᒥᒃᑯᑦ ᐊᕝᕕᐊᕈᑎᖃᕐᓂᖅ ᐱᑕᖃᓲᖅ ᐃᓱᒪᓕᐅᕈᑕᐅᔪᖅ ᐱᓇᓱᐊᖅᓯᒪᔪᓂᑦ 

ᑐᔅᓯᕋᐅᑎᓕᐅᖅᓯᒪᔪᓂᑦ ᓇᓪᓕᐊᓐᓂᑐᐃᓐᓇᖅ ᐃᑲᔪᖅᓱᐃᓂᖅᑕᖃᖅᐸᑦ ᑐᕌᖃᓪᓚᕆᑦᑐᒃᑯᑦ ᐅᕝᕙᓘᓐᓃᑦ 

ᑐᕌᓪᓚᕆᙱᒃᑲᓗᐊᖅᑎᓪᓗᒍ ᐃᓚᒋᑉᐸᒍᑦ ᑖᓐᓇ ᐃᓄᒃ ᑐᔅᓯᕋᖅᑐᖅ, ᑮᓇᐅᔭᓂᑦ ᐅᕝᕙᓘᓐᓃᑦ ᓇᒻᒥᓂᖁᑎᒥᒃ 

ᐱᓕᕆᕝᕕᒻᒥᓄᑦ ᐱᔪᒪᓂᖃᕐᓗᓂ, ᐅᕝᕙᓘᓐᓃᑦ ᐊᓯᐊᒍᑦ ᐱᔪᒪᓂᖃᕈᑎᖃᖅᐸᑦ ᐅᕝᕙᓘᓐᓃᑦ ᐃᓂᒋᔭᖓ 

ᐱᔾᔪᑎᒋᓗᒍ ᐊᑦᑐᐃᓂᖃᑐᐃᓐᓇᖃᕐᓂᖓᓄᑦ ᐃᓱᒪᓕᐅᕈᑕᐅᔪᒥᑦ. 

b) toᖃᖓᑐᐃᓐᓇᖅ ᐃᒻᒥᒃᑯᑦ ᐊᕝᕕᐊᕈᑎᓕᑦᑕᖃᖅᐸᑦ, ᐅᕝᕙᓘᓐᓃᑦ ᐱᑕᖃᕐᓂᕋᖅᑕᐅᑉᐸᑦ, ᐱᓇᓱᐊᖅᓯᒪᔪᖅ 

ᑮᓇᐅᔭᖅᑎᒍᑦ ᐃᑲᔪᖅᑕᐅᔪᒪᓯᒪᔪᒧᑦ ᑐᔅᓯᕋᐅᑎᓘᓐᓃᑦ ᐃᓱᒪᒋᔭᐅᑎᓪᓗᒍ, ᐊᕕᑦᑐᖅᓯᒪᔪᓂᑦ ᐱᓕᕆᐊᔅᓴᓕᕆᔩᑦ 

ᐃᖅᑲᓇᐃᔭᖅᑎᖓ ᐃᒪᓐᓇᐃᓕᐅᕆᐊᓖᑦ: 

i. ᓇᓗᓇᐃᖅᓯᓗᑎᑦ ᐅᖃᐅᓯᕆᓗᒍ ᐃᒻᒥᒃᑯᑦ ᐊᕝᕕᐊᕈᑎᓂᒃ ᐊᒻᒪᓗ ᖃᓄᐃᑦᑑᖓᓂᒃ ᑐᑭᓯᑎᑦᑎᓗᓂ, 

ᐊᒻᒪᓗ 

ii. ᑐᔅᓯᕋᐅᑎ ᐅᕝᕙᓘᓐᓃᑦ ᐱᓇᓱᕈᑎᓕᐊᖑᓯᒪᔪᖅ ᑐᓂᓗᒍ ᓈᒻᒪᓛᖑᔪᒧᑦ ᐃᖅᑲᓇᐃᔭᖅᑎᒧᑦ ᐊᒻᒪᓗ 

ᐊᖓᔪᖅᑳᒧᑦ ᐱᔪᓐᓇᐅᑎᖃᖅᑐᒧᑦ ᐊᕕᑦᑐᖅᓯᒪᔪᓂᑦ ᐱᓕᕆᐊᔅᓴᓕᕆᔨᓂᑦ ᑖᒃᑯᐊ ᐊᕕᑦᑐᖅᓯᒪᔪᓂᑦ 

ᐱᓕᕆᐊᔅᓴᓕᕆᔨᐅᔪᑦ ᐃᒻᒥᒃᑯᑦ ᐊᕝᕕᐊᕈᑎᖃᓂᕐᒧᑦ ᐊᑐᐊᒐ ᒪᓕᑦᑕᐅᑦᑎᐊᖁᓪᓗᒍ. 

11  ᖃᓄᐃᓕᐅᕆᐊᖃᕐᓂᖏᓐᓄᑦ ᐊᑐᐊᒐᑦ ᐊᒻᒪᓗ ᐱᓕᕆᐊᔅᓴᑎᒍᑦ 

ᑐᓂᔭᐅᖃᑦᑕᖅᑐᑦ 
ᐃᓄᐃᑦ ᓯᓚᑦᑐᓴᕐᕕᓐᓄᑦ ᐃᓕᓐᓂᐊᕆᐊᖅᑐᓄᑦ ᐱᓕᕆᐊᔅᓴᒥ ᐊᑐᐊᒐᖏᑦ ᐊᒻᒪᓗ ᐃᓄᐃᑦ ᓯᓚᑦᑐᓴᕐᕕᓐᓂᑦ 

ᐃᓕᓐᓂᐊᖅᑐᑦ ᐱᓕᕆᐊᔅᓴᒧᑦ ᑮᓇᐅᔭᑦ ᑐᓂᔭᐅᖃᑦᑕᖅᑐᑦ ᐆᒥᖓ ᐊᑐᐊᒐᕐᒥᑦ ᐊᐃᑉᐸᖃᖃᑦᑕᕐᓂᐊᖅᑐᑦ.  

ᖃᓄᐃᓕᐅᕆᐊᖃᕐᒪᖔᑕ ᐊᑐᐊᒐᖏᑦ ᐊᒻᒪᓗ ᐱᓕᕆᐊᔅᓴᑎᒍᑦ ᑐᓂᔭᐅᖃᑦᑕᖅᑐᑦ ᑎᑎᕋᖅᑕᐅᓯᒪᓂᖓ 

ᐋᖅᑭᓱᖅᑕᐅᓂᖅᑐᖅ ᐊᕕᑦᑐᖅᓯᒪᔪᓂᑦ ᐱᓕᕆᐊᔅᓴᓕᕆᔨᐅᔪᓄᑦ ᐊᒻᒪᓗ ᓄᓇᕗᑦ ᑐᙵᕕᒃᑯᑦ ᑎᒥᖓᓐᓄᑦ ᐊᒻᒪᓗ 

ᐊᖏᖅᑕᐅᓗᑎᑦ ᐊᐅᓚᑦᑎᔨᒻᒪᕆᐅᔪᒧᑦ ᐊᖏᖃᑎᒌᓐᓂᖅᑕᖃᓚᐅᖅᑎᓪᓗᒍ ᖃᓄᐃᓕᖓᓂᐊᕐᒪᖔᖅ ᐊᖓᔪᖅᑳᑦ 

ᐊᐅᓚᑦᑎᔩᑦ ᑲᑎᒪᔨᕋᓛᖏᓐᓂᑦ. 


